ՏԵՂԵԿԱՆՔ

«Հայաստանի Հանրապետության պաշտպանության նախարարության «Կենտրոնական կլինիկական զինվորական հոսպիտալ» պետական հիմնարկ ստեղծելու մասին», «Հայաստանի Հանրապետության պաշտպանության նախարարության «Երևանի կայազորային հոսպիտալ» պետական հիմնարկ ստեղծելու մասին», «Հայաստանի Հանրապետության պաշտպանության նախարարության «Զանգեզուրի կայազորային հոսպիտալ» պետական հիմնարկ ստեղծելու մասին», «Հայաստանի Հանրապետության պաշտպանության նախարարության «Լոռու կայազորային հոսպիտալ» պետական հիմնարկ ստեղծելու մասին», «Հայաստանի Հանրապետության պաշտպանության նախարարության «Գեղարքունիքի կայազորային հոսպիտալ» պետական հիմնարկ ստեղծելու մասին», «Հայաստանի Հանրապետության պաշտպանության նախարարության «Կենտրոնական պոլիկլինիկա» պետական հիմնարկ ստեղծելու մասին» և «Հայաստանի Հանրապետության պաշտպանության նախարարության «Հիգիենիկ հակահամաճարակային ծառայություն» պետական հիմնարկ ստեղծելու մասին» ՀՀ կառավարության որոշումների նախագծերի կապակցությամբ շահագրգիռ մարմինների կողմից արված դիտողությունների և առաջարկությունների վերաբերյալ

	Հ/Հ
	Առաջարկության հեղինակ
	Առաջարկության բովանդակություն
	Եզրակացություն

	1.
	ՀՀ Նախագահի աշխատակազմ

	Դիտողություններ և առաջարկություններ չկան:
	Ընդունվել է ի գիտություն:

	2.
	ՀՀ արդարադատության նախարարություն
	1. Նախագծերից անհրաժեշտ է հանել 5-րդ կետերը:

2. Նախագծերի 4-րդ կետերում <<Հայաստանի Հանրապետության պաշտպանության նախարարին`>> բառերն անհրաժեշտ է փոխարինել <<Սահմանել, որ հոսպիտալի հիմնադրի անունից հանդես եկող պետական կառավարման լիազորված մարմինն է Հայաստանի Հանրապետության պաշտպանության նախարարը: Հայաստանի Հանրապետության պաշտպանության նախարարին`>> բառերով:
	Ընդունվել է:

Ընդունվել է

	3.
	ՀՀ առողջապահության նախարարություն
	1. Անհրաժեշտ է Նախագծերի իրավական բնույթը սահմանել անհատական՝ հիմք ընդունելով «Իրավական ակտերի մասին» ՀՀ օրենքի 2-րդ հոդվածի 5-րդ մասը:

2. Նախագծերի նախաբանում «հաստատությունների» բառից հետո ավելացնել «կարգավիճակի» բառը:

3. Նախագծերի 3-րդ կետում անհրաժեշտ է պետական հիմնարկների խնդիրները, նպատակները և գործառույթները հստակ տարանջատել՝ սահմանելով առանձին կետերով: Օրինակ՝  նպատակներից առաջար-կում եմ սահմանել զինծառայողների առողջության պահպանումը կամ հիվանդությունների կանխարգելումը, բուժումը, գործառույթներից՝ բժշկական տարհանման համակարգի ստեղծումը և աշխատանքների ծավալումը պաշտպանության գոտում, փոխգործակցության իրակա-նացումը առողջապահության ոլորտի մարմինների, քաղաքացիական բժշկական և գիտահետազոտական կազմակերպությունների հետ, ռազմական գործողություն-ների արդյունքում տուժած զինծառայողների բժշկական օգնության և սպասարկման կազմակերպումը:
4. Նախագծերի (բացառությամբ՝ սանիտարահակա-համաճարակային ծառայության) 3-րդ կետի 1-ին ենթակետից հանել «բարձրորակ» բառը: Միաժամանակ անհրաժեշտ է նշված ենթակետում հստակ սահմանել ռազմաբժշկական հաստատության կողմից իրականացվող բժշկական օգնության և սպասարկման կազմակերպման ձևերը՝ հիվանդանոցային և (կամ) արտահիվան-դանոցային: Բացի այդ, անհրաժեշտ է սահմանել պետական հիմնարկի՝ ՀՀ օրենսդրությամբ սահմանված կարգով բժշկական օգնության և սպասարկման լիցենզիայի հիման վրա գործելու վերաբերյալ դրույթ:

Հիմք ընդունելով վերոգրյալ՝ անհրաժեշտ է Նախագծերի 3-րդ կետի 1-ին ենթակետը վերախմբագրել հետևյալ բովանդակությամբ. «1) զինծառայողների և նրանց ընտանիքների անդամներին, ինչպես նաև բնակչությանը օրենքով սահմանված լիցենզիայի շրջանակներում արտահիվանդանոցային և հիվանդանոցային բժշկական օգնության և սպասարկման իրականացումը (տրամադրումը),», իսկ «Հայաստանի Հանրապետության պաշտպանության նախարարության «Կենտրոնական պոլիկլինիկա» պետական հիմնարկ ստեղծելու մասին» ՀՀ կառավարության որոշման նախագծի 3-րդ կետի 1-ին ենթակետը՝ «1) զինծառայողների և նրանց ընտանիքների անդամներին, ինչպես նաև բնակչությանը օրենքով սահմանված լիցենզիայի շրջանակներում արտահիվանդանոցային բժշկական օգնության և սպասարկման իրականացումը (տրամադրումը),»:

5. Նախագծերի (բացառությամբ՝ սանիտարահակա-համաճարակային ծառայության) 3-րդ կետի 2-րդ ենթակետում «Հայաստանի Հանրապետության առողջապահության նախարարության կողմից արտոնված այլ կանխարգելիչ միջոցառումների իրականացումը» բառերը փոխարինել «առողջապահության բնագավառի իրավական ակտերով սահմանված կանխարգելիչ միջոցառումների իրականացումը» բառերով: 

6. Նախագծերի 3-րդ կետի 3-րդ ենթակետը և «Հայաստանի Հանրապետության պաշտպանության նախարարության «Սանիտարահամաճարակային ծառայություն» պետական հիմնարկ ստեղծելու մասին» ՀՀ կառավարության որոշման նախագծի 3-րդ կետի 16-րդ ենթակետը համապատասխանեցնել 2015 թվականի հոկտեմբերի 6-ին ընդունված (ուժի մեջ է մտնելու 2016 թվականի մայիսի 4-ին) «Բնակչության բժշկական օգնության և սպասարկման մասին» ՀՀ օրենքում փոփոխություններ և լրացումներ կատարելու մասին» ՀՀ օրենքով սահմանված ձևակերպումներին: 
Հիմք ընդունելով վերոգրյալը՝ անհրաժեշտ է նշված ենթակետը վերախմբագրել հետևյալ բովանդակությամբ. «Պետական հիմնարկը սահմանված կարգով մասնակցում է ավագ և միջին բուժանձնակազմի շարունակական մասնագիտական զարգացման գործընթացին՝ «Բնակչության բժշկական օգնության և սպասարկման մասին» ՀՀ օրենքի 1-ին հոդվածի 18-րդ մասին և 19.4-րդ հոդվածին համապատասխան»:

7. Նախագծերից և «Հայաստանի Հանրապետության պաշտպանության նախարարության «Սանիտարահա-մաճարակային ծառայություն» պետական հիմնարկ ստեղծելու մասին» ՀՀ կառավարության որոշման նախագծից հանել 3-րդ կետի 4-րդ ենթակետը՝ հիմք ընդունելով սույն գրության 6-րդ կետում սահմանված հիմնավորումները և Օրենքի 19.1-րդ հոդվածի 4-րդ մասը, ըստ որի՝ կրտսեր բուժաշխատողը առողջապահության բնագավառում իրականցնում է ոչ մասնագիտական՝ օժանդակող գործունեություն:       

8. Նախագծերի (բացառությամբ՝ սանիտարահակա-համաճարակային ծառայության) 3-րդ կետի 6-րդ ենթակետում հստակեցնել «միջազգային փորձագիտական ներուժ» հասկացությունը կամ տվյալ բառերը փոխարինել «միջազգային փորձի» բառերով:
9. Նախագծերի 4-րդ կետի 1-ին ենթակետում «թվաքանակը» բառը փոխարինել «նախատեսվող մահճակալների քանակը» բառերով, իսկ 2-րդ ենթակետում «հսպիտալի» բառը՝ «պետական հիմնարկի» բառերով:
10. «Հայաստանի Հանրապետության պաշտպանության նախարարության «Սանիտարահակահամաճարակային ծառայություն» պետական հիմնարկ ստեղծելու մասին» ՀՀ կառավարության որոշման նախագծում անհրաժեշտ է՝

1) կառուցվածքային միավորների համարակալումը համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին,

2) Նախագծում կիրառվող «ՀՀ» հապավումը բացել՝ հիմք ընդունելով «Իրավական ակտերի մասին» ՀՀ օրենքի 45-րդ հոդվածի 11-րդ մասը,

3) Նախագծի 3-րդ կետի՝

ա. 4-րդ ենթակետում «տարբեր գործոնների» բառերը փոխարինել «շրջակա միջավայրի գործոնների» բառերով,

բ. 2-րդ և 7-րդ ենթակետերում «վարակիչ» բառից առաջ ավելացնել «Հայաստանի Հանրապետության զինված ուժերում» բառերը, 

գ. 8-րդ ենթակետում ներհոսպիտալային ինֆեկցիաների բառերը փոխարինել Հայաստանի Հանրապետության զինված ուժերի ստորաբաժանումների բժշկական օգնություն և սպասարկում իրականացնող կազմակերպություններում ներհիվանդանոցային վարակների բառերով,
դ. 10-րդ ենթակետի «սանիտարահիգիենիկ փորձաքննության» բառերը հանել, քանի որ այդ լիազորությունը «Հայաստանի Հանրապետության բնակչության սանիտարահամաճարակային անվտան-գության ապահովման մասին» ՀՀ օրենքով վերապահված է ՀՀ առողջապահության նախարարությանը,
ե. 15-րդ ենթակետը  շարադրել հետևյալ խմբագրությամբ.           

Հայաստանի Հանրապետության զինված ուժերի ստորաբաժանումների բժշկական օգնություն և սպասարկում իրականացնող կազմակերպություններում ներհիվանդանոցային վարակների համաճարակա-բանական հսկողության համակարգի ներդրում, վարակիչ հիվանդությունների դեմ պայքարի և կանխարգելման ծրագրի մշակում:
	Ընդունվել է:

Ընդունվել է:
Ընդունվել է, կետը խմբագրվել է:
Ընդունվել է:
Ընդունվել է:

Ընդունվել է մասամբ, քանի որ ՀՀ ՊՆ կենտրոնական կլինիկական զինվորական հոսպիտալը, Երևանի կայազորային հոսպիտալը և սանիտարահամաճարակային ծառայությունն օրենքով սահմանված կարգով և ԵՊԲՀ-ի հետ համագործակցությամբ որպես կլինիկական բազա մասնակցում են ԵՊԲՀ սովորողների կրթական գործընթացին:

Ընդունվել է մասամբ, նախագծերի համապատասխան ենթակետերը խմբագրվել են:

Ընդունվել է:

Առաջին առաջարկությունը չի ընդունվել, քանի որ <<Զորամասերի և զինվորական հաստատությունների կարգավիճակի մասին>> ՀՀ օրենքի 5-րդ հոդվածի 2-րդ մասի 5-րդ կետի համաձայն խոսքը գնում է հիմնարկի հաստիքային կազմի մասին:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է մասամբ, ինֆեկցիաների բառը փոխարինվել է ներհոսպիտալային բառով:

Ենթակետը խմբագրվել է, միաժամանակ, խոսքը գնում է ՀՀ զինված ուժերի գործունեության շրջանակներում սանիտարահիգիենիկ փորձաքննության մասին:
Ընդունվել է, կետը խմբագրվել է:

	4.
	ՀՀ ֆինանսների նախարարություն
	1. «Զորամասերի և զինվորական հաստատությունների կարգավիճակի մասին» ՀՀ օրենքի 5-րդ հոդվածի 4-րդ մասի համաձայն` «ռազմաբժշկական հաստատությունների տեսակներն են հիգիենիկ հակահամաճարակային անվտանգության ապահովման ծառայությունները: Հետևաբար, առաջարկում ենք «Հայաստանի Հանրապետության պաշտպանության նախարարության «Սանիտարահակահամաճարակային ծառայություն» պետական հիմնարկ ստեղծելու մասին» ՀՀ կառավարության որոշման նախագծի 1-ին կետը համապատասխանեցնել Օրենքի 5-րդ հոդվածի 4-րդ մասին:

2. Նկատի ունենալով, որ Նախագծերին կից ներկայացված հիմնավորումներում բացակայում են ֆինանսական գնահատականները, հետևաբար հայտնում ենք, որ Նախագծերի վերաբերյալ ֆինանսական տեսանկյունից կարծիք հայտնել չենք կարող` համապատասխան տեղեկատվության բացակայության պատճառով:
	Ընդունվել է, կատարվել է համապատասխան փոփոխություն:

Ընդունվել է ի գիտություն:
Նախագծերով սահմանված պետական հիմնարկների ստեղծման արդյունքում հնարավորություն է ընձեռվելու ըստ յուրաքանչյուր պետական հիմնարկի նախատեսել պահպանման ծախսերը, որը ներկայումս իրականացվում է ընդհանուր կարգով` ՀՀ պաշտպանության նախարարության ընդհանուր հատկացումների հաշվին:    

	5.
	ՀՀ ազգային անվտանգության ծառայություն
	Դիտողություններ և առաջարկություններ չկան:
	Ընդունվել է ի գիտություն:

	6.
	ՀՀ ոստիկանություն
	Դիտողություններ և առաջարկություններ չկան:
	Ընդունվել է ի գիտություն:


